
ᐃᓗᐊᒍᑦ ᓴᖅᑭᖅᑕᐅᔪᖅ ᑕᒻᒪᕈᑎᖃᕐᓂᕐᒥᑦ 
 

ᐱᔾᔪᑎᖓ 

 
1. ᑖᓐᓇ ᑎᓕᓯᔾᔪᑎ ᓇᓗᓇᐃᖅᓯᔪᖅ ᐱᔾᔪᓯᕐᒥᑦ ᓴᖅᑭᖅᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ ᒐᕙᒪᒃᑯᓐᓂᑦ 

ᐱᔨᑦᓯᖅᑎᐅᓗᓂ ᐊᑐᐃᓐᓇᐅᑎᑕᐅᔪᖅ ᐃᓚᖓ 6−ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ. 
 

ᑐᑭᖏᑦ 

2. ᓴᖅᑭᑎᑦᓯᓂᕐᒥᑦ ᑐᑭᖃᖅᑯᖅ ᐊᑐᐃᓐᓇᐅᑎᑦᓯᓂᕐᒥᑦ ᑐᑭᓯᒋᐊᕈᑎᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᓈᒻᒪᑦᑐᒧᑦ ᐱᔪᓐᓇᐅᑎᓕᒻᒧᑦ ᓇᓗᓇᐃᖅᑕᐅᓯᒪᔪᓂᑦ ᑎᓕᓯᔾᔪᑎᒥᑦ. 

3. ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᐃᓚᒋᔭᖃᖅᑐᑦ ᐃᖅᑲᓇᐃᔭᑎᓕᒫᓂᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ 

ᐃᓚᒋᔭᐅᑦᓱᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᕝᕕᐅᔪᓄᑦ ᐋᖅᑭᑦᑕᐅᓯᒪᔪᒧᑦ ᑎᑎᕋᖅᓯᒪᔪᒥᑦ A 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓᓂᑦ. 

4. ᐊᐅᓚᑦᓯᔨᒻᒪᕆᒃ ᑐᑭᖃᖅᑯᖅ ᐃᖅᑲᓇᐃᔭᖅᑎ ᐃᖅᑲᓇᐃᔮᖃᖅᑐᖅ ᐊᐅᓚᑦᓯᓂᕐᒥᑦ ᑮᓇᐅᔭᓕᕆᓂᕐᒧᑦ 

ᐃᑲᔫᑎᓂᑦ, ᐱᓕᕆᐊᓂᑦ ᐃᖅᑲᓇᐃᔭᖅᑎᓐᓂᓪᓗ, ᐃᖅᑲᓇᐃᔭᖅᑎ ᖃᐅᔨᒃᑲᐅᑎᖃᑦᑕᑎᓪᓗᒍ ᒥᓂᔅᑕᐅᑉ 

ᑐᓪᓕᐊᑕ ᐊᖓᔪᖅᑳᖓᓐᓄᑦ, ᑐᑭᓕᒃ ᑐᓪᓕᐊᑕ ᐊᖓᔪᖅᑳᖓᓐᓄᑦ. ᑐᑭᖃᕋᔪᖅᑐᖅ ᐊᐅᓚᑦᓯᔨᒻᒪᕆᒃ 

ᐃᖅᑲᓇᐃᔮᓕᒃ ᑐᑭᒧᐊᑦᑎᑦᓯᔨᐅᓂᕐᒧᑦ ᐃᖅᑲᓇᐃᔮᖃᕐᓂᕐᒥᑦ ᖁᑦᓯᓐᓂᖅᓴᒥᓪᓘᓐᓃᑦ. 

5. ᐊᑭᒋᐊᖅᑕᐅᒍᒪᓂᕐᒥᑦ ᐃᓚᒋᔭᖃᖅᑐᖅ ᖃᓄᐃᓕᒋᐊᕈᑕᐅᔪᓕᒫᓄᑦ, ᑲᑉᐱᐊᓵᖃᕐᓂᕐᒥᑦ 

ᓄᖅᑲᑎᑦᓯᒐᓱᐊᕐᓂᕐᒥᓪᓘᓐᓃᑦ, ᐊᑉᐸᕆᐊᖅᑕᐅᓂᕐᒥᑦ, ᓄᖅᑲᖓᑎᑕᐅᓂᖅ, ᓄᖅᑲᖅᑎᐅᑕᓂᕐᒧᑦ, 

ᐊᓂᑕᐅᓂᕐᒥᑦ, ᐊᑲᐅᔪᓐᓃᖅᑎᑦᓯᓂᕐᒥᑦ, ᐊᔪᐃᓐᓇᓂᕐᒥᑦ, ᐊᓂᑎᑦᓯᓂᕐᒥᑦ, ᓄᖅᑲᑎᑦᓯᓂᕐᒥᑦ ᑳᓐᑐᓛᒃᒥᑦ 

ᐱᔾᔪᑎᖃᕋᑎᒃ, ᐱᒋᐊᖅᑎᑦᓯᓂᕐᒥᑦ ᒪᓕᒐᖅᑎᒍᑦ ᖃᓄᐃᓕᔭᐅᓂᕐᒥᑦ, ᐊᑭᓕᖅᑐᐃᑎᑦᓯᓂᕐᒥᑦ 

ᐊᓯᖏᓐᓂᓪᓘᓐᓃᑦ ᐊᑲᐅᙱᓪᓕᐅᑎᑦᓯᓂᕐᒥᑦ ᐊᔾᔨᒌᑎᑦᓯᖏᓐᓂᕐᒥᑦ ᐃᓄᒻᒥᑦ ᐱᔾᔪᑎᒋᓗᒍ ᓴᖅᑭᖅᓯᓂᖓᓄᑦ 

ᑕᒻᒪᕈᑎᖃᕐᓂᕐᒥᑦ ᑕᐃᑦᓱᒧᖓ ᐃᓄᒻᒧᑦ ᐱᔾᔪᑎᒋᓗᒍᓘᓐᓃᑦ ᐃᓄᒃ ᐃᑲᔪᕐᓂᕐᒪᑦ ᖃᐅᔨᓴᕐᓂᕐᒥᑦ 

ᓴᖅᑭᖅᑕᐅᔪᒧᑦ ᐃᓄᒻᒧᑦ ᐊᓯᐊᓄᑦ. 

6.  ᑕᒻᒪᕈᑎᖃᕐᓂᖅ ᐃᓚᒋᔭᖃᖅᑐᖅ ᐱᐅᓯᖃᖅᑐᒥᓂᐅᓂᖓᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓄᑦ: 

a. ᒪᓕᑦᑐᖃᖏᑦᑎᓪᓗᒍ ᒪᓕᒐᕐᒥᑦ ᒪᓕᒐᓕᐅᕐᕕᒻᒥᑦ, ᒪᓕᒐᓕᐅᕐᕕᔾᔪᐊᖅ ᑲᓇᑕᒥ 

ᒪᓕᒐᓕᐅᕐᕕᒻᒥᓪᓘᓐᓂᑦ ᐊᕕᑦᑐᖅᓯᒪᔪᓂᑦ ᓄᓇᕘᒥᓪᓘᓐᓃᑦ, ᐊᑐᐊᒐᒃᑯᑦ ᐋᖅᑭᑦᑕᐅᔪᒃᑯᑦ ᒪᓕᒐᐅᑉ 

ᐊᑖᓂᑦ; 

b. ᒪᓕᒋᐊᓕᓐᓂᑦ ᒪᓕᖏᓐᓂᕈᑦᓯ ᑎᓕᓯᔾᔪᑕᐅᓯᒪᔪᓂᑦ ᒥᓂᔅᑕᒧᑦ, ᒥᓂᔅᑕ ᑲᒪᒋᔭᓕᒃ ᑮᓇᐅᔭᓕᕆᓂᕐᒧᑦ 

ᐊᐅᓚᑦᓯᓂᕐᒧᑦ ᒪᓕᒐᕐᒥᑦ, ᑮᓇᐅᔭᓕᕆᓂᕐᒧᓪᓘᓐᓃᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ ᐱᔾᔪᑎᓕᓐᓂᑦ 

ᐊᐅᓚᑦᓯᓂᕐᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᑭᒃᑯᑐᐃᓐᓇᕐᓄᓪᓘᓐᓃᑦ ᐱᖁᑎᓂᑦ 

ᐃᖅᑲᓇᐃᔭᖅᑎᐅᑉ ᑲᒪᒋᒋᐊᓕᖏᓐᓂᑦ; 

c.   ᐊᑐᓂᕐᓗᓐᓂᕐᒥᑦ ᐃᓄᓐᓃᖔᖅᑐᓂᑦ ᑮᓇᐅᔭᕐᓂᑦ ᑭᒃᑯᑐᐃᓐᓇᕐᓄᓪᓘᓐᓃᑦ ᐱᖁᑎᓂᑦ; 

d. ᐊᓚᑦᓯᓂᕐᓗᓐᓂᕐᒥᑦ ᑭᒃᑯᑐᐃᓐᓇᐃᑦ ᐱᖁᑎᖏᓐᓂᑦ ᐃᑲᔫᑎᓂᓐᓘᓐᓃᑦ ᐃᖅᑲᓇᐃᔭᖅᑎᐅᑉ 

ᑲᒪᒋᒋᐊᓂᖏᓐᓂᑦ, ᐃᓚᒋᔭᐅᓪᓗᓂ ᖃᓄᐃᓐᓂᖓ ᐊᑐᖅᑎᑦᓯᖏᓐᓂᕐᒧᓪᓘᓐᓃᑦ ᑕᑯᑦᓴᐅᑎᑦᓯᓂᕐᒥᑦ 

ᐃᑉᐱᒍᖏᓂᕐᒥᑦ ᓱᖁᑎᑦᓴᖏᓐᓂᕐᒥᓪᓘᓐᓃᑦ ᐊᐅᓚᑦᓯᓯᐊᕐᓂᕐᒥᑦ ᑭᒃᑯᑐᐃᓐᓇᐃᑦ ᐱᖁᑎᖏᓐᓂᑦ 

ᐃᑲᔫᑎᖏᓐᓂᓪᓘᓐᓃᑦ; 

e. ᐸᕝᕕᓴᓐᓂᖅ ᐅᖃᐅᓯᒃᑯᓪᓘᓐᓃᑦ ᑎᒥᒃᑯᓪᓘᓐᓃᑦ ᐱᑦᓯᐊᖏᓐᓂᕐᒥᑦ ᐃᓄᒻᒥᑦ ᐊᓯᖓᓂᑦ 

ᐃᖅᑲᓇᐃᔭᖅᑎᐅᑉ ᓱᕋᐃᓂᕐᒥᓪᓘᓐᓃᑦ ᐃᓄᐃᑦ ᑳᓐᑐᕌᒃᑯᓐᓘᓐᓃᑦ ᐊᖏᖃᑎᒌᒍᑕᐅᓯᒪᔪᒥᑦ 

ᐱᔪᓐᓇᐃᑎᓂᑦ ᑭᓇᑐᐃᓐᓇᕐᒥᑦ ᐃᓄᒻᒥᑦ ᐊᑐᐃᓐᓇᐅᑎᑦᓯᔪᒥᑦ ᐱᔨᑦᓯᕋᕐᓂᕐᒥᑦ 

ᐱᔨᑦᓯᕋᖅᑕᐅᔪᒥᓪᓘᓐᓃᑦ ᑐᑭᓯᒋᐊᕈᑎᓂᓪᓘᓐᓃᑦ ᐱᔨᑦᓯᕋᕐᓂᐅᑉ ᒥᑦᓵᓄᑦ ᖃᓄᐃᑦᑐᑐᐃᓐᓇᕐᓂᑦ 

ᐱᓕᕆᕝᕕᐅᔪᒥᑦ ᑭᒃᑯᑐᐃᓐᓇᕐᓄᓪᓘᓐᓃᖅ ᑎᒥᐅᔪᓄᑦ; 

f. ᖃᓄᐃᓐᓂᖓ ᐊᑐᖅᑎᑦᓯᖏᓐᓂᕐᒧᓪᓘᓐᓃᑦ ᓴᖅᑭᑎᑦᓯᓂᕐᒥᑦ ᐱᒻᒪᕆᐅᔪᒥᑦ ᐊᑦᑕᓇᖅᑐᒦᑎᑦᓯᓂᕐᒧᓪᓗ 

ᐃᓅᓯᖓᓂᑦ, ᖃᓄᐃᓐᓂᖓᓂᑦ ᐊᑦᑕᓇᖅᑐᒦᒋᐊᖃᖏᓐᓂᖏᓪᓘᓐᓃᑦ ᐃᓄᐃᑦ, ᑭᕐᑯᑐᐃᓐᓇᕐᓄᑦ 

ᓇᒻᒥᓂᕆᔭᐅᔪᓄᓪᓘᓐᓃᑦ ᐱᖁᑎᓂᑦ, ᐊᕙᑎᒧᓪᓘᓐᓃᑦ, ᐊᑦᑕᓇᖅᑐᒦᑎᑦᓯᓂᕐᒥᓪᓘᓐᓃᑦ 

ᐃᓗᐊᓃᑦᑐᓂᑦ ᑲᒪᒋᒋᐊᓂᖏᓐᓂᑦ ᐃᖅᑲᓇᐃᔮᖓᑕ ᐊᐅᓚᓂᖏᑦᑕᓘᓐᓃᑦ ᐃᖅᑲᓇᐃᔭᖅᑎᐅᑉ; 

g.  ᐱᒻᒪᕆᐅᔪᒥᑦ ᓯᖁᒥᑦᓯᓂᕐᒥᑦ ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ; 

h. ᖃᓄᐃᓐᓂᐅᔪᒥᑦ ᐊᑭᒋᐊᕐᓂᕐᒥᑦ ᐊᑭᓂᐊᕐᓗᓂ ᐃᖅᑲᓇᐃᔭᖅᑎᒥᑦ ᐊᓯᖏᓐᓂᓪᓘᓐᓃᑦ ᐃᓄᓐᓂᑦ; 

ᐅᕝᕙᓘᓐᓃᑦ 

i. ᑐᑦᓯᕋᕐᓂᕐᒥᑦ, ᑎᓕᐅᕆᓂᕐᒥᑦ ᐊᔭᐅᕆᓂᕐᒥᓪᓘᓐᓃᑦ ᐊᖓᔪᖅᑳᕐᒥᑦ ᐊᐅᓚᑦᓯᔨᒻᒪᕆᒻᒥᓪᓘᓐᓃᑦ 

ᐃᖅᑲᓇᐃᔭᑎᒧᑦ ᐃᖅᑲᓇᐃᔭᖅᑎᒧᓪᓘᓐᓃᑦ ᐊᓯᐊᓄᑦ ᐃᓄᒻᒧᑦ ᑕᒻᒪᖁᔨᓂᕐᒥᑦ ᐋᖅᑭᑦᑕᐅᓯᒪᔪᓂᑦ 

ᑎᑎᕋᖅᓯᒪᔪᓂᑦ (a) ᐅᕗᖓ (h)”. 
 

ᐊᑐᖅᑕᐅᓂᖓ 

7. ᑖᓐᓇ ᑎᓕᓯᔾᔪᑎ ᐊᑑᑎᓕᒃ ᐃᓘᓐᓇᖏᓐᓄᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. 

 

ᐋᖅᑭᑦᑕᐅᓯᒪᔪᑦ 

8. ᓴᖅᑭᑎᑦᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓄᑦ 

ᑎᑎᕋᖅᓯᒪᒋᐊᓕᒃ ᐃᓗᓕᖃᕐᓗᓂᓗ ᑐᑭᓯᒋᐊᕈᑎᓂᑦ ᑐᑦᓯᕋᐅᑎᐅᔪᓂᑦ ᒪᓕᑦᓴᐅᑎᔪᒥᑦ ᐃᓚᓕᐅᑎᓯᒪᔪᒥᑦ A. 

ᐃᓄᒃ ᓴᖅᑭᑎᑦᓯᔪᖅ ᐱᔭᕇᕈᓐᓇᖏᑉᐸᑦ ᓴᖅᑭᑎᑦᓯᓂᕐᒥᑦ ᑕᑕᑎᕆᐊᓕᒻᒥᑦ, ᐃᓄᒃ ᐊᖏᖅᑐᖅ ᓴᖅᑭᑎᑦᓯᓂᕐᒥᑦ 

ᐱᔭᕇᕆᐊᖃᖅᑐᖅ ᓴᖅᑭᑎᑦᓯᓂᕐᒥᑦ ᑕᑕᑎᕆᐊᓕᒻᒥᑦ ᑐᑭᓯᒋᐊᕈᑎᒥᑦ ᐊᑐᐃᓐᓇᐅᑎᑦᓯᓂᕐᒥᑦ. 

9. ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎ ᐊᑐᐃᓐᓇᐅᑎᑦᓯᒋᐊᓕᒃ ᓴᖅᑭᑎᑦᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ ᐊᑕᐅᓯᕐᒥᑦ 

ᐅᖓᑖᓄᓪᓘᓐᓃᑦ ᐃᓄᓐᓂᑦ: 

a.  ᐃᖅᑲᓇᐃᔭᖅᑏᑦ ᐊᐅᓚᑦᓯᔨᒻᒪᕇᑦ; 

b.  ᐃᖅᑲᓇᐃᔭᖅᑏᑦ ᒥᓂᔅᑕᐅᑉ ᑐᓪᓕᐊᑕ ᐊᖓᔪᖅᑳᖏᑦ; 

c. ᒥᓂᔅᑕᐅᑉ ᑐᓪᓕᐊ ᐱᓕᕆᕝᕕᒻᒥᑦ ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᓐᓂᑦ; ᐊᒻᒪᓗ 

ᐅᕝᕙᓘᓐᓃᑦ 

d.  ᐊᓯᖏᑦ ᒥᓂᔅᑕᐅᑉ ᑐᓪᓕᖏᑦ ᐃᖅᑲᓇᐃᔭᖅᑎᐅᑉ ᐃᓱᒪᒋᔭᖏᑦ ᓈᒻᒪᒋᐊᖏᓐᓂᑦ ᖃᓄᐃᓐᓂᐅᔪᐃᑦ. 

10. ᐊᐅᓚᑦᓯᔨᒻᒪᕆᒃ ᒥᓂᔅᑕᐅᓪᓘᓐᓃᑦ ᑐᓪᓕᐊᑕ ᐊᖓᔪᖅᑳᖓ ᐱᖃᑦᑕᖅᑐᑦ ᓴᖅᑭᑎᑦᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ 

ᑐᓂᓯᑦᓴᐅᑎᒋᒋᐊᓕᒃ ᓴᖅᑭᑎᑦᓯᓂᕐᒥᑦ ᑐᑭᒧᐊᑦᑎᑦᓯᔨᖓᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᐊᑦᓴᓄᑦ 

ᐃᖅᑲᓇᐃᔮᓂᓪᓗ ᖃᐅᔨᓴᕐᓂᕐᒧᑦ. 

11. ᑐᑭᒧᐊᑦᑎᑦᓯᔨᖓ ᐃᖅᑲᓇᐃᔭᖅᑎᓄᑦ ᐱᓕᕆᐊᑦᓴᓄᑦ ᐃᖅᑲᓇᐃᔮᓂᓪᓗ ᖃᐅᔨᓴᕐᓂᕐᒧᑦ 

ᓇᓗᓇᐃᖅᓯᓂᐊᖅᑐᖅ ᐃᓗᐊᒍᑦ ᖃᐅᔨᓴᕐᓂᕐᒥᑦ ᐱᒋᐊᖅᑎᑦᓯᓂᕐᒥᑦ ᐅᓪᓘᒃ ᒪᕐᕉᒃ ᐃᖅᑲᓇᐃᔭᐅᕐᓇᐅᑉ 

ᐅᓪᓗᖏᓐᓂᑦ ᐱᔪᒥᓂᐅᓗᓂ ᓴᖅᑭᑎᑦᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ ᖃᐃᖁᔨᓂᕐᒥᑦ ᖃᐅᔨᓴᖅᑎᒥᑦ. 

12. ᓯᕗᓪᓕᖅᐹᒥᑦ ᐅᓂᒃᑳᒥᑦ ᐃᓗᐊᒍᑦ ᖃᐅᔨᓴᕐᓂᕐᒥᑦ ᐊᑐᐃᓐᓇᐅᑎᑕᐅᒋᐊᓕᒃ ᑐᑭᒧᐊᑦᑎᑦᓯᔨᖓᓄᑦ 

ᐃᖅᑲᓇᐃᔭᖅᑎᓄᑦ ᐱᓕᕆᐊᑦᓴᓄᑦ ᐃᖅᑲᓇᐃᔮᓂᓪᓗ ᖃᐅᔨᓴᕐᓂᕐᒧᑦ ᑐᓪᓕᐊᓄᑦ ᒥᓂᔅᑕᐅᑉ ᐱᓕᕆᕝᕕᐅᑉ 

ᑲᒪᒋᔭᓕᐅᑉ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓᓐᓂᑦ ᐅᓪᓗᐃᑦ 14 ᐱᔪᒥᓂᐅᓗᓂ ᓴᖅᑭᑎᑦᓯᓂᕐᒥᑦ 

ᑕᒻᒪᕈᑎᖃᕐᓂᕐᒥᑦ. 

13. ᐅᓪᓗᐃᑦ 30 ᐃᓗᐊᓂ ᑐᓂᔭᒥᓂᐅᑎᓪᓗᒍ ᓴᖅᑭᑎᑦᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ, ᒥᓂᔅᑕᐅᑉ ᑐᓪᓕᐊᓄᑦ 

ᑲᒪᒋᔭᖃᕐᓂᕐᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓᓐᓂᑦ ᖃᐅᔨᒃᑲᐃᓂᐊᖅᑐᖅ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑎᒥᑦ ᓴᖅᑭᑎᑦᓯᔪᒥᑦ ᑕᒻᒪᕈᑎᖃᕐᓂᕐᒥᑦ ᖃᓄᐃᓐᓂᐅᔪᓂᑦ ᑎᒍᔭᐅᓂᐊᖅᓱᑎᓪᓗ ᒐᕙᒪᒃᑯᓐᓄᑦ 

ᓄᓇᕗᒻᒥᑦ. 

14. ᐊᐅᓚᑦᓯᔨᒻᒪᕆᒃ ᖃᐅᔨᒃᑲᐅᑎᒋᐊᓕᒃ ᒥᓂᔅᑕᐅᑉ ᑐᓪᓕᐊᑕ ᐊᖓᔪᖅᑳᖓᓄᑦ ᐱᔾᔪᑎᒋᓗᒍ ᐱᔭᒥᓂᖏᓐᓄᑦ 

ᐃᓘᓐᓇᖏᑦ ᓴᖅᑭᑎᑦᓯᓃᑦ ᑕᒻᒪᕈᑎᖃᕐᓂᕐᒥᑦ ᖃᓄᐃᓕᐅᕐᓂᐅᔪᐃᓪᓗ ᑲᒪᒋᔭᖃᕐᓂᕐᒥᑦ ᓴᖅᑭᑎᑦᓯᓂᕐᒥᑦ. 

15. ᐃᒪᐃᑉᐸᑦ, ᑭᖑᓂᖓᒍᑦ 30 ᐅᓪᓗᐃᑦ ᐃᓗᐊᓂ ᓴᖅᑭᑎᑦᓯᓂᖅᑕᖃᓚᐅᖅᑎᓪᓗᒍ ᒪᓕᓪᓗᒍ ᑎᑎᕋᖅᓯᒪᔪᖅ 8, 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖁᕕᐊᒋᔭᖃᖏᑉᐸᑕ ᑲᒪᒋᔭᐅᓯᒪᔪᒥᑦ ᖃᐅᔨᓴᕐᓂᐅᔪᒥᑦ 

ᑲᒪᒋᔭᖃᕐᓂᐅᔪᒥᓪᓘᓐᓃᑦ ᓴᖅᑭᑎᑦᓯᓂᕐᒥᑦ, ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎ ᓴᖅᑭᑎᑦᓯᒍᓐᓇᖅᑐᖅ 

ᑕᒻᒪᕈᑎᖃᕐᓂᕐᒥᑦ ᐅᑯᓄᖓ ᐃᓄᓐᓄᑦ: 

a.  ᐃᖅᑲᓇᐃᔭᖅᑏᑦ ᒥᓂᔅᑕᐅᑉ ᑐᓪᓕᐊᑕ ᐊᖓᔪᖅᑳᖏᑦ; 

b.  ᒥᓂᔅᑕᐅᑉ ᑐᓪᓕᐊ ᐱᓕᕆᕝᕕᒻᒥᑦ ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᓐᓂᑦ 

c.  ᐊᓯᖏᑦ ᒥᓂᔅᑕᐅᑉ ᑐᓪᓕᖏᑦ ᐃᖅᑲᓇᐃᔭᖅᑎᐅᑉ ᐃᓱᒪᒋᔭᖏᑦ ᓈᒻᒪᒋᐊᖏᓐᓂᑦ ᖃᓄᐃᓐᓂᐅᔪᐃᑦ; 

d.  ᑐᙵᕕᓕᕆᔨᒧᑦ; ᐊᒻᒪᓗ/ᐅᕝᕙᓘᓐᓃᑦ 

e. ᐸᓖᓯᒧᑦ ᒪᓕᒐᕐᓂᕐᓘᓐᓃᑦ ᐊᑐᖅᑎᑦᓯᓂᕐᒧᑦ ᑐᑦᑕᕐᕕᒋᔭᐅᔪᓂᑦ ᐱᔾᔪᑎᒋᓗᒋᑦ ᐱᕋᔭᓐᓂᐅᔪᑦ 

ᐱᔪᓐᓇᕐᓂᖏᓐᓂᑦ ᖃᐅᔨᓴᕐᓂᕐᒧᑦ. 

16.ᖃᐅᔨᒃᑲᐅᑎᓂᐅᑉ ᐱᓕᕆᔾᔪᓯᖓ ᐅᖃᐅᓯᐅᔪᖅ ᑖᑦᓱᒧᖓ ᑎᓕᓯᔾᔪᑎᒧᑦ, ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎ 

ᓱᓕᔪᖅᓴᕐᓂᖃᖅᐸᑦ ᐊᑦᑕᓇᖅᑐᒦᑦᑐᖃᕆᐊᖓᓂᑦ ᐃᓅᓯᕐᒥᑦ, ᖃᓄᐃᓐᓂᖓᓂᑦ ᐊᑦᑕᓇᖅᑐᒦᓐᓂᖓᓄᓪᓘᓐᓃᑦ 

ᐃᓅᑉ ᐱᖁᑎᖏᓐᓂᓪᓘᓐᓃᑦ ᐊᕙᑎᖓᓂᓪᓘᓐᓃᑦ, ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᖅ ᓴᖅᑭᑎᑦᓯᒍᓐᓇᖅᑐᖅ 

ᑕᒻᒪᕈᑎᖃᕐᓂᕐᒥᑦ ᑐᕋᐃᓐᓇᕈᓐᓇᖅᑐᖅ ᑐᙵᕕᓕᕆᔨᒧᑦ ᐊᓯᐊᓄᓪᓘᓐᓃᑦ ᓈᒻᒪᑦᑐᒧᑦ ᐃᓄᒻᒧᑦ. 

17.ᖃᐅᔨᒃᑲᐅᑎᓂᐅᑉ ᐱᓕᕆᔾᔪᓯᖓ ᐅᖃᐅᓯᐅᔪᖅ ᑖᑦᓱᒧᖓ ᑎᓕᓯᔾᔪᑎᒧᑦ, ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎ 

ᓱᓕᔪᖅᓴᕐᓂᖃᖅᐸᑦ ᖃᓄᐃᓐᓂᐅᔪᒥᓂᐅᓂᕐᒧᑦ ᐊᑭᒋᐊᖅᑕᐅᒍᒪᓂᕐᒥᑦ, ᐅᓐᓂᕐᓗᒍᓐᓇᖅᑐᖅ ᑐᙵᕕᓕᐅᔨᒧᑦ 

ᐊᑐᐃᓐᓇᐅᑎᑦᓯᓂᕐᒥᑦ ᑐᑭᓯᒋᐊᕈᑎᓂᑦ ᑐᑦᓯᕋᐅᑎᓂᑦ ᐃᓚᓕᐅᔾᔨᓯᒪᔪᒥᑦ A 

18.ᒥᓂᔅᑕᐅᑉ ᑐᓪᓕᐊᑕ ᐊᖓᔪᖅᑳᖓ ᖃᐅᔨᒃᑲᐃᒋᐊᓕᒃ ᓴᖅᑭᑎᑕᐅᔪᓕᒫᓂᑦ ᑕᒻᒪᕈᑎᖃᕐᓂᕐᒥᑦ ᐱᔭᐅᔪᓂᑦ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᒥᑦ ᒥᓂᔅᑕᐅᑉ ᑐᓪᓕᐊᓄᑦ ᑲᒪᒋᔭᓕᒻᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᒪᓕᒐᖓᓐᓂᑦ ᐱᔭᒥᓂᕆᓗᓂᐅᒃ ᓴᖅᑭᑎᓯᓂᖅ. 

19.ᒥᓂᔅᑕᐅᑉ ᑐᓪᓕᐊ ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓᓐᓂᑦ ᖃᐅᔨᒃᑲᐃᒋᐊᓕᒃ 

ᓴᖅᑭᑎᑦᓯᓂᕐᒥᑦ ᑕᒻᒪᕈᑎᖃᕐᓂᕐᒥᑦ ᑐᙵᕕᓕᕆᔨᒧᑦ ᐱᔭᒥᓂᕆᓗᓂᐅᒃ ᓴᖅᑭᑎᓯᓂᖅ. 

20.ᑐᙵᕕᓕᕆᔨ ᐊᑐᐃᓐᓇᐅᔪᖅ ᖃᖓᑐᐃᓐᓇᖅ ᐊᑐᐃᓐᓇᐅᑎᑦᓯᓂᕐᒥᑦ ᑐᑭᓯᒋᐊᕈᑎᓂᑦ ᐅᖃᐅᔾᔪᐃᓂᕐᒥᓪᓗ 

ᐱᔾᔪᑎᓕᓐᓂᑦ ᑕᒻᒪᕈᑎᖃᕐᓂᕐᒥᑦ ᐊᑭᒋᐊᖅᑕᐅᓂᕐᒥᓪᓗ. 

ᖃᐅᔨᒋᐊᕐᕕᐅᒍᓐᓇᓂᕐᒧᑦ 

21. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ, ᐃᓚᖓ 6 

22. ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓᑦ 

ᖃᐅᔨᒃᑲᕈᓐᓇᖅᑕᐃᑦ 

23. ᑐᑭᒧᐊᑦᑎᑦᓯᔨ ᐃᖅᑲᓇᐃᔭᖅᑎᓄᑦ ᐱᓕᕆᐊᑦᓴᓄᑦ ᐃᖅᑲᓇᐃᔮᓂᓪᓗ ᖃᐅᔨᓴᕐᓂᕐᒧᑦ 

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

(867) 975-6211 
 

Add link to Ethics website. 


